
383. Guta lag, Tillägg. Kap. 5.





drotin þrigildi fyri sinn þrel, en hann ai kumber sielfer þypti
upp.  Þan þiaufnader ier ai alder til, þa skal wita þann, sum
þiaufnadin misti, huru mikil hann war; ok þau bi at ains, et
hus ella las wari til brutit.  Þa en ai ier undir lasi takit, ok
hwaski ier til brutit hun ella hell, þa taki hann þrelin ok fresti
hann, ok leggi engin wider-lag framm; kumi bain-hailum ok
brust-hailum ater drotin til handa, ok byti alls engti fe fyrir, þau en
hann enga sagu af hafi.  Þa en agriper ier engin til, utan wensl ain,
þa skal leggia framm wider-lag ofresta manns;[1] kuma ok hailum
ater ok byti VI (siex) oyra firi baugband, VI (siex) oyra[2]........
i naudgan[3] seger nauduger þet hann ai walder. § 1. Far mader
med agripi til gards, ok kennir þreli manns þypt, þa skal drotin
rannsaka lata ok sielfer þrel sinn binda ok ai fyri standa; þa
þarf ai þrigildi gielda.  Þa en mader will ai sielfer þrel sinn binda
ella rannsaka lata, ok hittis þau þar fyli inni, þa gieldi hann
þrigildi hinum, sum þyptit atti, ([4][sum] hann hafer þa upp
kumit.  Ier þiaufnader so mikil, et ai winder þrigildi fyri guldit,
þa skal hinn hafa þrelin, sum þyptit atti; ai ma hann ok maira
fyri-stiela þan sielfum sir.  Kumber annar upp þypti, ok taker
þiauf ok binder, ok ai hann, sum þypti atti, þa skal hann hafa
fundar-laun, attunda lut af, badi af þiaufi ok alagi. § 2.  Ier
þrel a laupstigi, ok ier lyst eptir at kyrkiu ella a þingi, þa ier
þann muslegu-mader, ok bytir engin þrigildi fyri þann, sum stiel
mat at sir, utan sett skal hwar ater hafa, en til ier; þa en
ietit ier, þa fullar þet engin fyri muslegu-mann.  Þa en þrel
warder ater-fangin, þa loys hann ater fyri II (twa) oyra a landi,
ok fyri III (þria) oyra, en hann a fluta kumber, ok fyri
half-mark, en yr lands-syn kumber.  Þann skal mann[5] ater-loysa,
sum skipit atti, utan þi at ains, at lagrekit wari; þa en hann
hafer handum kumit a gripi naqwara, þa skal gripi ater-loysa,
sum þrelin atti.  Þa en skip war lagrekit ella undir lasi takit,
þa loysi þann skipit ater, sum þrelin atti, ok so gripi alla, sum
hann handum a qwam, ok þoygi frammar þan til III (þriggia)
marka.  Þa en hann bort-lauper a skipi wardalausa, ella a
hafi nider-sinker, so et hinn mistir þrel senn, sum atti, þa
gieldi þann þrel, sum skipit atti. § 3.  Warder naqwar mader
bundin agrips-laus, þa skulu þet skuda þrir radmenn, ok hoyra
hans ord, hwat hann ier skylder ella o-skylder; þair III (þrir)
radmenn skulu wara af hunderi sama ella sama siettungi; þair
skulu witna þet, sum þair hoyra, [hwat][6] hann ier skylder ella
oskylder, so ok en agriper ier.


	↑ B. o. Schlyt. mans.

	↑ Här tyckes något fattas: Schlyt.

	↑ B. nauger; Schlyt. föreslår: naud eller naugan (för naudgan).

	↑ B. hann.

	↑ Schlyt. och B. man.

	↑ Schlyt.

